
海水

作者：韓愈　唐

本作品收錄於《昌黎先生集》

水下或有詩字。觀詩意謂當世無托足之地，有還歸之興。豈貞元及第後，歸江南時作耶？

海水非不廣，鄧林豈無枝。[1]風波一蕩薄，魚鳥不可依。海水饒大波，鄧林多驚風。豈

無魚與鳥，巨細各不同。海有吞舟鯨，[2]鄧有垂天鵬。[3]茍非鱗羽大，蕩薄不可能。

我鱗不盈寸，我羽不盈尺。一木有余陰，一泉有余澤。我將辭海水，濯鱗清冷池。我將

辭鄧林，刷羽蒙籠枝。海水非愛廣，鄧林非愛枝。風波亦常事，鱗羽自不宜。[4]我鱗日

已大，我羽日已修。風波無所苦，還作鯨鵬遊。

註釋

↑ 鄧林，事見《列子》。

↑ 《吳都賦》云：“長鯨吞航。”

↑ 事見《莊子》。

↑ 或作不自疑。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

